
				இப்பக்கம் மெய்ப்பு பார்க்கப்படவில்லை
92 நினைவு அலைகள்

முன் இருவரும் தொடக்கத்தில் இந்திய தேசிய காங்கிரசியல் சுறுசுறுப்பாகச் செயல்பட்டவர்கள்.

தமிழ்நாட்டுக் காங்கிரசுத் தலைவர்கள் சிலரின் பிரித்து இழிவுபடுத்தும் நடவடிக்கைகளால் மனம் நொந்து, வெளியேறி. நீதிக்கட்சியை நிறுவினர்.

தியாகராயர், பெயருக்கேற்ற, தியாக சீலர். பெரும் செல்வராயினும் தீய பழக்கம் ஏதும் இல்லாது வாழ்ந்த சான்றோர்: வாரி வழங்கிய வள்ளல்.

அவர் தலைமையில் நீதிக்கட்சி, 1920இல் நடந்த பொதுத் தேர்தலில் வென்றது. ஆளுநர், அமைச்சரவை அமைக்க, தியாகராயாை அழைத்தார்.

அவரோ, கட்சி முன்னணியில் இருந்த வேறு மூவயை அமைச்சராக்கி, அவர்களை ஆதரித்து மகிழ்ந்தார்.

பொது வாழ்க்கையில் மக்களின் போற்றுதலைவிட துற்றுதலையே அதிகம் எதிர்பார்க்கலாம்.

தியாகராயர் போன்ற சீலரும் அதில் இருந்து தப்ப முடியாது தியாகராயரைச் சாடியவர்களில், திரு.வி.க. கலியான சுந்தரனாரும் ஒருவர்.

தனிப்பட்ட பகையால், வெறுப்பால், திரு.வி.க. அவயைக் சாடவில்லை.

காங்கிரசை ஆதரிக்கும் பணியின் கூறாக, வெள்ளுடை வேந்தராம் தியாகராயரைச் சாடியது உண்டு.

அந் நிலையில், விடுதலைப் போராட்டத்தில் காட்டிய முனைப்பிற்காக, திரு.வி.க.வை நாடு கடத்தும் படி ஆங்கில ஆளுநர் ஆணை பிறப்பித்துவிட்டார். அதைக் கேட்ட தியாகராயர் ஆளுநர் மாளிகைக்கு விரைந்து சென்றார். ‘திரு.வி.க. வை நாடு கடத்தும் ஆணையை ரத்து செய்யாவிட்டால் நீதிக்கட்சி அமைச்சர்கள், பதவியில் இருந்து விலகிக்கொள்ளும்படி நேரும் ‘ என்று தெளிவாக எச்சரித்தார்.

‘இது அமைச்சர்களுக்குத் தொடர்பு இல்லாத, ஒதுக்கப்பட் பிரிவின் முடிவு என்று ஆளுநர் விளக்கினார்.

தியாகராயர், உறுதியாக நின்றார். ‘திரு. வி. க. வை நாடு கடத்தக்கூடாது’ என்று அழுத்திச் சொன்னார். அதில் வெற்றியும் பெற்றார். -

அதை நினைத்ததும் சீரானேன். பழி வாங்குவதை மறந்தேன். மற். வேலைகளில் மூழ்கினேன்.

